Asko​ta​ri​koa par​la​men​tu-tal​de​ak ondo​ko mozioa aur​kez​tu du: “Nafa​rro​a​ko Gober​nua pre​mi​a​tzen da gaixo anbu​la​to​rio​en​tza​ko osa​sun pro​duk​tu​ez hor​ni​tze​ko eta bana​tze​ko lehia​ke​ta publi​ko​e​tan ezar dezan beha​rrez​koa iza​tea bana​ke​ta Nafa​rro​a​ko Foru Komu​ni​ta​te​an dau​den far​ma​zia bule​go guz​ti​e​ta​ra egi​tea”.

Nafa​rro​a​ko Par​la​men​tu​ko Mahai​ak, 2007ko urta​rri​la​ren 29an egin​da​ko bil​ku​ran, era​ba​ki zuen aur​kez​tu​ta​ko mozioa tra​mi​te​ra onar​tzea, Nafa​rro​a​ko Par​la​men​tu​ko Aldiz​ka​ri Ofi​zi​a​le​an argi​ta​ra dadin agin​tzea eta haren ezta​bai​da eta boz​ke​ta Osa​sun Batzor​de​an egi​tea. Erre​ge​la​men​du​ko 193. arti​ku​lu​an eza​rri​ta​ko​a​re​kin bat, par​la​men​tu-tal​de​ek eta foru par​la​men​ta​ri​ek zuzen​ke​tak aur​kez​tu ahal​ko dituz​te, ezta​bai​da​ri eki​te​ko bil​ku​ra-egu​na​ren aurre​ko​a​ren eguer​di​ko hama​bi​ak baino lehen.

Iru​ñe​an, 2007ko urta​rri​la​ren 29an

Lehen​da​ka​ria: Rafa​el Gurrea Indu​ráin

MOZIO​A​REN TES​TUA

Asko​ta​ri​ko par​la​men​tu-tal​de​ko ele​dun José Luis Etxe​ga​rai Andu​e​zak, Lege​bil​tza​rre​ko Erre​ge​la​men​du​an xeda​tu​a​ren ara​be​ra, ondo​ko mozioa aur​kez​tu du, Osa​sun Batzor​de​an ezta​bai​da​tu eta boz​ka​tze​ko. Horren bidez, Nafa​rro​a​ko Gober​nua pre​mi​a​tzen da gaixo anbu​la​to​rio​ei osa​sun arlo​ko pro​duk​tu​ak bana​tze​ko lehia​ke​ta publi​ko​e​tan ezar dezan beha​rrez​koa iza​tea bana​ke​ta Nafa​rro​a​ko Foru Komu​ni​ta​te​an dau​den far​ma​zia bule​go guz​ti​e​ta​ra egi​tea.

Zioak:

Osa​sun​bi​de​ak gai​xo​ei igo​rri​ta​ko komu​ni​ka​zio​en bidez, jakin dut 2007ko urta​rri​la​ren 1etik gaixo anbu​la​to​rio​ei inkon​ti​nen​tzia-xur​ga​gai​ak foru erki​de​go​ko far​ma​zia bule​go​en batzu​e​tan baka​rrik bana​tzen zaiz​ki​e​la.

Foru par​la​men​ta​ri honen iri​tziz, ego​kia da hala​ko lehia​ke​tak egi​tea, admi​nis​tra​zio​a​ren​tza​ko kos​tu​ak murriz​te​ko xedez; baina, hala​ber, uste du hala​ko lehia​ke​tak egi​ten dire​ne​an ez dela ahaz​tu behar gaixo guz​ti​ei ema​ten zaien zer​bi​tzua ez dela oke​rra​goa izan behar.

Uler​tze​koa denez, osa​sun sis​te​ma​ren barru​an garran​tzi​tsua da gai​xo​a​ren eta far​ma​zi​a​la​ri​a​ren arte​an sor​tzen den kon​fi​an​tza-harre​ma​na, baita far​ma​zia bule​goa gertu ego​tea eta bule​go guz​ti​ek pro​duk​tu guz​ti​ak eskai​ni ahal iza​tea bal​din​tza ber​di​ne​tan. Hori dela eta, foru par​la​men​ta​ri honen ustez, beha​rrez​koa da heldu diren hor​ni​ke​ta-lehia​ke​te​tan bal​din​tza gisa jar​tzea xur​ga​gai​ak edo bes​te​la​ko pro​duk​tu​ak foru erki​de​go​ko far​ma​zia bule​go guz​ti​e​tan bana​tzea.

Hala​ber, nire ustez, bana​ke​ta far​ma​zia bule​go​en zati batek baka​rrik egi​ten badu, zehar​ka​ko alda​ke​ta garran​tzi​tsu​ak gerta dai​tez​ke far​ma​zia pro​duk​tu​en bana​ke​ta​ren mer​ka​tu​an; eta, horre​taz gain, kon​tu​an hartu behar da far​ma​zia bule​go hori​en zerren​da eten​ga​be alda dai​te​ke​e​la, baita lehen aipa​tu​ta​ko gai​xo​en​tza​ko kal​te​ak ere.

Hori dela-eta, ondo​ko era​ba​ki pro​po​sa​me​na aur​kez​tu dugu:

Nafa​rro​a​ko Par​la​men​tu​ak Nafa​rro​a​ko Gober​nua pre​mi​a​tzen du osa​sun arlo​ko pro​duk​tu​ez hor​ni​tze​ko eta bana​tze​ko lehia​ke​ta publi​ko​e​tan ezar dezan beha​rrez​koa iza​tea bana​ke​ta Nafa​rro​a​ko Foru Komu​ni​ta​te​an dau​den far​ma​zia bule​go guz​ti​e​ta​ra egi​tea.

Iru​ñe​an, 2007ko urta​rri​la​ren 10ean

Ele​du​na: José Luis Etxe​ga​rai Andu​e​za

